
బోధన్​లో స్వధార్​ హోం తనిఖీ
అక్షరటుడే, బోధన్: 
పట్టణంలోని 
స్వధార్​ హోంను 
సబ్​ కలెక్టర్​ వికాస్​ 
మహతో మంగళ-
వారం ఆకస్మికంగా 
తనిఖీ చేశారు. జిల్లా  
సంక్షేమ శాఖ అధి-
కారులతో కలిసి ఆయన హోంను సందర్శించారు. అక్కడ అందుతున్న 
సేవలను అడిగి తెలుసుకున్నారు. బాధిత మహిళలకు అండగా నిలవాలని 
ఆయన సూచించారు.

సైబర్​మోసాలపై అప్రమత్తత అవసరం: ఎస్పీ
అక్షరటుడే, కామారెడ్డి: మొబైల్స్​ కేంద్రంగా సైబర్ మోసాలు జరుగుతున్నాయని.. 
ప్రతిఒక్కరూ ఫోన్ వినియోగంలో జాగ్రత్తలు పాటించాలని జిల్లా  ఎస్పీ రాజేష్ చంద్ర 
సూచించారు. గత 15 రోజుల్లో  పోగొట్టు కున్న 143 మొబైళ్లను రికవరీ చేయగా జిల్లా  
పోలీస్​ కార్యాలయంలో ఎస్పీ మంగళవారం వివరాలు వెల్లడించారు. ఈ ఏడాది 
రూ.2.75 కోట్ల విలువైన 1,722 మొబైళ్లు  రికవరీ చేయడం జరిగిందన్నారు. ప్రతినెలా 
స్పెషల్ డ్రైవ్ ద్వారా 150కి పైగా ఫోన్లను రికవరీ చేసినట్లు  చెప్పారు. సీఈఐఆర్ పోర్టల్ 
ప్రారంభం నుంచి ఇప్పటివరకు జిల్లా లో మొత్తం రూ.6.67 కోట్ల విలువైన 4,269 
మొబైళ్ల రికవరీ చేసి బాధితులకు అప్పగించామన్నారు. బాధితులు ఫోన్ పోయినా, 
చోరీకి గురయినా ఆందోళన చెందాల్సిన అవసరం లేదన్నారు. సీఈఐఆర్ పోర్టల్ 
ద్వారా ఫోన్​ను తిరిగి పొందవచ్చని పేర్కొన్నారు. వెంటనే స్థా నిక పోలీస్​స్టేషన్​లో 
ఫిర్యాదు చేయాలని సూచించారు. ఫోన్ల రికవరీలో కృషి చేసిన సిబ్బందిని ఎస్పీ 
అభినందించారు.

కేటీఆర్​కు ఘనస్వాగతం
అక్షరటుడే, ఆర్మూర్​/మెండోరా: ఆదిలాబాద్​ జిల్లా లో పత్తిరైతులకు 
భరోసా కల్పించేందుకు వెళ్తున్న బీఆర్​ఎస్​ వర్కింగ్​ ప్రెసిడెంట్​ కేటీఆర్​
కు ఆ పార్టీ శ్రేణులు ఘనంగా స్వాగతం పలికాయి. జగిత్యాల మీదుగా 
నిజామాబాద్​ జిల్లా లోకి అడుగుపెట్టిన కేటీఆర్​కు మెండోరా మండ-
లంలోని పోచంపాడ్ ఎక్స్​రోడ్​​ వద్ద ఎమ్మెల్యే వేములు ప్రశాంత్​రెడ్డి 
పూలమాలలతో స్వాగతం పలికారు. కార్యక్రమంలో మెండోరా మండల 
కార్యకర్తలు శేఖర్ రెడ్డి, మిస్పా రాజు, భాస్కర్, పాషా తదితరులు 
పాల్గొ న్నారు. అనంతరం ఆయన ఆర్మూర్​ పట్టణానికి చేరుకోగా  బీఆర్​
ఎస్​ రాష్ట్ర నాయకులు ఆశన్న గారి రాజేశ్వర్ రెడ్డి, బాజిరెడ్డి జగన్ ఆధ్వ-
ర్యంలో బీఆర్​ఎస్​ నాయకులు స్వాగతం పలికి సన్మానించారు. కార్యక్ర -
మంలో ఆర్మూర్​ పట్టణ అధ్యక్షుడు పూజా నరేందర్, పోల సుధాకర్, జీజీ 
రామ్, మీరా శ్రావణ్ తదితరులు పాల్గొ న్నారు. 

విద్యార్థు ల ప్రతిభను వెలికితీయాలి: ఎమ్మెల్యే
అక్షరటుడే, పెద్దకొడప్​గల్ ​: విద్యార్థు ల ప్రతిభను వెలికితీసే బాధ్యత 
ఉపాధ్యాయులదేనని ఎమ్మెల్యే లక్ష్మీకాంతారావు అన్నారు. పెద్దకొడప్​
గల్​ మండల కేంద్రంలోని జిల్లా  పరిషత్​ ఉన్నత పాఠశాలలో అదనపు 
తరగతి గదులను మంగళవారం ప్రారంభించారు. అనంతరం ఆయన 
మాట్లా డుతూ.. రూ.54 లక్షల పీఎంశ్రీ నిధులతో తరగతి గదుల 
నిర్మాణం చేపట్టా మన్నారు. జుక్కల్​ నియోజకవర్గంలో విద్యార్థు ల కోసం 
ఇంటిగ్రేటెడ్​ పాఠశాలను మంజూరు చేశామని పేర్కొన్నారు. విద్యార్థు ల-
ను భావిభారత పౌరులుగా తీర్చిదిద్దే బాధ్యత ఉపాధ్యాయులదేనన్నారు. 

నాణ్యమైన రహదారుల నిర్మాణమే ప్రభుత్వ లక్ష్యం

అక్షరటుడే, ఎల్లా రెడ్డి: నాణ్యమైన రహదారులను నిర్మించడమే ప్రభుత్వ 
లక్ష్యమని ఎమ్మెల్యే తోట లక్ష్మీకాంతారావు పేర్కొన్నారు. ఎమ్మెల్యే 
క్యాంప్​ కార్యాలయంలో మంగళవారం ఆర్​అండ్​బీ, పంచాయతీ రాజ్​ 
శాఖాధికారులతో సమీక్ష నిర్వహించారు. నియోజకవర్గంలోని రోడ్ల 
పరిస్థితిపై అధికారులతో చర్చించారు.

అక్షరటుడే, ఇందూరు: దేశ ఉక్కు మనిషి సర్దా ర్ వల్లభాయ్ పటేల్ అని నిజామాబాద్​ 
అర్బన్ ఎమ్మెల్యే ధన్​పాల్ సూర్యనారాయణ గుప్తా కొనియాడారు. ఏక్ భారత్ ఆత్మని-
ర్బర్ భారత్ కార్యక్రమంలో భాగంగా సర్దా ర్ వల్లభాయ్ పటేల్ 150వ జయంతి ఉత్స-
వాలను పురస్కరించుకొని మంగళవారం నగరంలో యూనిటీ మార్చ్ నిర్వహించా -
రు. జిల్లా  కేంద్రంలోని వర్ని చౌరస్తాలో గల పటేల్ విగ్రహం నుంచి ఆర్ఆర్ చౌరస్తా, 
పులాంగ్ చౌరస్తా మీదుగా పాత కలెక్టరేట్ మైదానం వరకు రన్​ కొనసాగింది. ఈ 
సందర్భంగా ఎమ్మెల్యే మాట్లా డుతూ.. స్వాతంత్ర్య పోరాటంలోనే కాకుండా భారత 
నిర్మాణంలో కీలక పాత్ర పోషించిన మహానుభావుడు పటేల్ అన్నారు. దేశ వ్యాప్తంగా 
562 సంస్థా నాలను ఒక తాటిపైకి తెచ్చి దేశాన్ని ఏకీకృతంగా చేసిన మహామనిషి 
అని కొనియాడారు.  సమాజంలో ఐక్యత, సమానత్వం, శాంతి, సోదర భావం పెం-
పొందించడంలో ప్రతి ఒక్కరి పాత్ర విలువైనది అన్నారు. ఇందూరు అభివృద్ధి కోసం 
కేంద్ర ప్రభుత్వం ఎంతో కృషి చేస్తోందన్నారు. అందరి సహకారంతో తాను నిజామా -
బాద్​ నగారాన్ని మరింత అభివృద్ధి చేస్తామని తెలిపారు. కార్యక్రమంలో మేరా భారత్ 
కో–ఆర్డినేటర్ శైలి బెల్లా ల్, జిల్లా  యువజన క్రీడల అధికారి పవన్ కుమార్, బీజేపీ 

జిల్లా  అధ్యక్షుడు దినేష్ కులాచారి, ప్రధాన కార్యదర్శి నాగోల్ల లక్ష్మీనారాయణ, న్యాలం 
రాజు, మాజీ కార్పొరేటర్లు  పాల్గొ న్నారు.

అక్షరటుడే, కోటగిరి : ప్రతి-
రోజు దైవ నామస్మరణ చేస్తూ 
ఉంటే మనసుకు ప్రశాంతత 
లభిస్తుందని మధుసూద-
నానంద సరస్వతి స్వామి 
అన్నారు. మండల కేంద్రం-
లోని శ్రీ సాయి అయ్యప్ప 
దేవాలయంలో మంగళవా-
రం మొదటి వార్షికోత్సవ 
వేడుకలు నిర్వహించారు. 
ఉదయం దేవతమూర్తులకు 
కుంభాభిషేకం, పూర్ణా హుతి 
మంగళహారతి, మంత్రపుష్పం, తీర్థప్రసాద్ వితరణ చేశారు. అనంతరం పరమహంస పరివ్రాజకచార్య 
మధుసూదనానంద సరస్వతి స్వామి ఆధ్వర్యంలో వేద పండితులు ప్రత్యేక పూజలు చేశారు. మధుసూద-
నానంద స్వామి ఆధ్వర్యంలో భక్తులకు ప్రవచనాలు వినిపించారు. కార్యక్రమానికి ముఖ్య అతిథులుగా 
హాజరైన వ్యవసాయ సలహాదారు బాన్సువాడ ఎమ్మెల్యే పోచారం శ్రీనివాస్ రెడ్డి, తెలంగాణ రాష్ట్ర ఆగ్రో 
ఇండస్ట్రీస్ ఛైర్మన్ కాసుల బాలరాజ్ హాజరై ప్రత్యేక పూజలు చేశారు. అనంతరం భక్తులకు అన్నదాన 
కార్యక్రమం ఏర్పాటు చేశారు. కార్యక్రమంలో సాయి అయ్యప్ప చారిటబుల్ ట్రస్ట్ అధ్యక్షుడు, విఠల్ రావు 
గుప్తా, పండితులు, బ్రహ్మశ్రీ నాగనాథ్ శాస్త్రి, దోసపాటి రాజేశ్వర్ జోషి, ఆలయా అర్చకులు కుందన్ 
పాండే, నీలేష్ పాండే, భక్తులు గ్రామస్థు లు తదితరులు పాల్గొ న్నారు.

ప్రతిరోజు దైవ నామస్మరణ చేయాలి
అక్షరటుడే, ఇందూరు: పదో తరగతి 
ఫలితాల్లో  ఉత్తీర్ణత మరింతగా మెరు-
గుపడాలని కలెక్టర్ వినయ్ కృష్ణా రెడ్డి 
సూచించారు. జిల్లా  కలెక్టరేట్​లో వి-
ద్యాశాఖ పనితీరుపై మంగళవారం 
సమీక్ష నిర్వహించారు. ఒక్కో కాంప్లె -
క్స్ పరిధిలోని పాఠశాలల వారీగా ని-
ర్వహణ తీరు, పాఠశాలలో నెలకొన్న 
స్థితిగతులు, బోధన తీరు, సదుపాయాల కల్పనపై దిశా నిర్దేశం చేశారు. ఈ సందర్భంగా కలెక్టర్ మాట్లా డుతూ.. 
ఆయా సబ్జెక్టుల్లో   వెనుకబడిన విద్యార్థు లను గుర్తించి ప్రత్యేక తరగతులు నిర్వహించాలన్నారు. విద్యార్థు లు 
క్రమం తప్పకుండా హాజరయ్యేలా పర్యవేక్షణ చేయాలన్నారు. ఎవరైనా గైర్హా జరయితే అదేరోజు సాయంత్రం 
లోపు తల్లిదండ్రులకు సమాచారం అందించి కౌన్సిలింగ్ చేయాలని చెప్పారు. అలాగే వయోజన విద్య 
విషయంలో ప్రత్యేక దృష్టి కేంద్రీకరించాలని సూచించారు. జిల్లా లో 59 వేల మంది వయోజనులను అక్షరాస్యు -
లుగా తీర్చిదిద్దేందుకు వీలుగా 5900 మంది విద్యా వాలంటీర్లకు శిక్షణ అందిస్తున్నట్లు  చెప్పారు.  పాఠశాలలో 
నిరుపయోగంగా ఉన్న స్క్రాప్​ను నిబంధనలు పాటిస్తూ డిస్పోజ్​ చేయాలని కలెక్టర్​ ఆదేశించారు. అవసరమైన 
చోట ఫర్నిచర్ మరమ్మతులు చేయించాలన్నారు. ప్రతి పాఠశాలలో మరుగుదొడ్లు , విద్యుత్, నీటి వసతి తదితర 
మౌలిక సదుపాయాలు అందుబాటులో ఉండేలా పర్యవేక్షించాలన్నారు. పెండింగ్​లో ఉన్న సివిల్ వర్క్స్​ను 
త్వరగా పూర్తి చేయించాలని సూచించారు. మధ్యాహ్న భోజన నిర్వహణలో లోటుపాట్లకు తావు లేకుండా మెనూ 
ప్రకారం పౌష్టికాహారం అందజేయాలన్నారు. భోజన ఏజెన్సీల నిర్వహకులకు తప్పనిసరిగా ఆరోగ్య పరీక్షలు 
జరిపించాలన్నారు. సమావేశంలో అదనపు కలెక్టర్ అంకిత్, డీఈవో అశోక్ తదితరులు పాల్గొ న్నారు.

భీమేశ్వరాలయ అభివృద్ధికి 
నిధులు మంజూరు చేయాలి
అక్షరటుడే, ఎల్లా రెడ్డి : తాడ్వాయి మండలంలోని 
సంతాయిపేటలో గల భీమేశ్వరాలయం అభివృ-
ద్ధి కోసం నిధులు మంజూరు చేయాలని ఎమ్మెల్యే 
మదన్​మోహన్​రావు కోరారు. ఈ మేరకు ఆయన 
హైదరాబాద్‌లో తెలంగాణ స్టేట్ టూరిజం 
డెవలప్​మెంట్​ కార్పొరేషన్ మేనేజింగ్ డైరెక్టర్ 
వల్లూ రు క్రాంతిని కలిశారు. భీమేశ్వరాలయ అభి-
వృద్ధి కోసం మౌలిక వసతుల పనులను వెంటనే 
మంజూరు చేయాలని విజ్ఞప్తి చేశారు. తాడ్వాయి 
– సంతాయిపేట్ రహదారి నుంచి ఆలయానికి 
వెళ్లే అప్రోచ్ రోడ్డు ను బాగు చేయాలని కోరారు. 
పర్యాటక వాహనాల కోసం ప్రత్యేక పార్కింగ్ 
స్థలాలు, భక్తుల కోసం తాగునీరు, మరుగుదొడ్లు , 
వెయిటింగ్ షెడ్లు  ఏర్పాటు చేయాలని విజ్ఞప్తి 
చేశారు. ఆలయ అభివృద్ధికి టీజీటీడీసీ ఎండీ 
వల్లూ రు క్రాంతి సానుకూలంగా స్పందించారు.

ఉక్కు మనిషి వల్లభాయ్ పటేల్ : ధన్​పాల్​

తెలంగాణ యూనివర్సిటీలో ప్రొఫెసర్​గా పనిచేస్తు-
న్న కనకయ్య నిజామాబాద్​ నగరంలోని నాలుగో 

టౌన్​ పరిధిలో నివసిస్తున్నాడు. కాగా.. ఆయనకు 
బోర్గాం (పి) గ్రామానికి చెందిన చిలుక సాయిలు, షేక్​ 
అహ్మద్​ నబీ (ఫేక్​ డాక్యుమెంట్​ రైటర్​) పరిచయమ-
య్యారు. వ్యవసాయ భూమి కొనుగోలు చేయిస్తామని 
నమ్మబలికారు. దీంతో కనకయ్య వారికి 2022లో 
రూ. 46 లక్షలు ఇచ్చారు. డబ్బులు తీసుకున్న సదరు 
వ్యక్తులు తప్పుడు పత్రాలు సృష్టించి ప్రొఫెసర్​ కనక -
య్యకు అంటగట్టా రు. తీరా తాను మోసపోయానని 
గుర్తించిన కనకయ్య వారిని డబ్బులు తిరిగి ఇవ్వాలని 
అడిగాడు. డబ్బులు ఇవ్వకపోగా.. కాలయాపన చేసి 

బెదిరింపులకు పాల్పడడంతో ఆయన పోలీసులను 
ఆశ్రయించారు. 

నిందితులిద్దరి రిమాండ్​ 

ప్రొఫెసర్​ కనకయ్య ఫిర్యాదు మేరకు విచారణ చేపట్టిన 
నాలుగో టౌన్​ ఎస్​హెచ్​వో ఎస్​.సతీశ్​ కుమార్​ ఎట్టకేల 
కు నిందితులను అదుపులోకి తీసుకున్నారు. అనంత 
రం వారిని రిమాండ్​కు తరలించినట్లు  తెలిపారు. 
తదుపరి దర్యాప్తు కొనసాగుతున్నట్లు  చెప్పారు.  

గతంలోనూ నబీ మోసాలు

తనకు తాను డాక్యుమెంట్​ రైటర్​గా ప్రచారం చేసుకుని 

గతంలో నబీ 
ఎన్నో మోసా 
లకు పాల్ప 
డ్డా డు. నకిలీ 
పత్రాలను 
సృష్టించి అమాయకుల నుంచి లక్షల రూపాయలు 
వసూలు చేశాడు. లేని భూమికి రిజిస్ట్రేషన్​ చేసి పెట్టి 
ఎంతో మందిని మోసగించాడు. గతంలో కామారెడ్డి 
పట్టణ పోలీసులు ఇతడిని అరెస్ట్​ చేసి జ్యుడీషియల్​ 
రిమాండ్​కు తరలించారు. అయినా తీరు 
మార్చుకోకపోగా.. వరుస మోసాలకు 
పాల్పడుతున్నాడు.

నకిలీ పత్రాలతో..
నబీ మోసాలు

� దర్జా గా నకిలీ పత్రాలు 
సృష్టించడం.. 
అమాయకులను 

నమ్మించడం.. ఆఖరుకు 
నట్టేట ముంచడం.. ఇది 
నిజామాబాద్​కు చెందిన 
నబీకి వెన్నతో పెట్టిన విద్య. 
ఒకరు కాదు ఇద్దరు కాదు.. 
ఏకంగా వందల కొద్ది మంది 

ఇతగాడి బాధితులు 
ఉన్నారంటే అతిశయోక్తి 
కాదు. డాక్యుమెంట్​ రైటర్​ 
అవతారంలో రోజుకో 

తరహాలో వరుస మోసాలకు 
పాల్పడుతున్నాడు. 
తాజాగా.. ఓ చీటింగ్​ 
కేసులో నిజామాబాద్​ 

నాలుగో టౌన్​ పోలీసులకు 
చిక్కాడు. 

- అక్షరటుడే, నిజామాబాద్​

  తెలంగాణ యూనివర్సిటీ ప్రొఫెసర్​ను మోసగించిన వైనం
  లేని భూమి పత్రాలు సృష్టించి రూ.40లక్షలు కాజేసిన ఘనుడు      అరెస్ట్​ చేసి రిమాండ్​కు తరలించిన పోలీసులు

విద్యాశాఖ కార్యాలయానికి 
ఏసీబీ అధికారులు
అక్షరటుడే, ఇందూరు: జిల్లా  విద్యాశాఖ 
కార్యాలయంలో మంగళవారం ఏసీబీ అధికా -
రులు పలు వివరాలను సేకరించారు. ఏసీబీ 
డీఎస్పీ, ఇద్దరు సీఐలు డీఈవో కార్యాలయానికి 
రావడంతో సిబ్బంది ఒక్కసారిగా ఉలిక్కిపడ్డా -
రు. జిల్లా  విద్యాశాఖ అధికారి అశోక్ కలెక్టర్​
తో సమీక్షలో ఉండడంతో ఏసీబీ అధికారులు 
సిబ్బంది ద్వారా వివరాలను సేకరించారు. 
కేంద్ర ప్రభుత్వం ప్రతిష్టా త్మకంగా అమలు 
చేస్తున్న పీఎంశ్రీ పథకంపై జిల్లా కు సంబం-
ధించిన వివరాలను సేకరించినట్లు  తెలిసింది. 
జిల్లా లో మొత్తం 40 పాఠశాలలు పీఎంశ్రీకి 
ఎంపిక అయ్యాయి. వీటి అభివృద్ధికి, విద్యార్థు ల 
మెరుగుదలకు, ప్రతిభను వెలికి తీసేందుకు 
కేంద్ర ప్రభుత్వం కోట్లలో నిధులను కేటాయి-
స్తుంది. ఇందులో భాగంగానే జిల్లా కు ఎన్ని 
నిధులు విడుదలయ్యాయి. ఇలాంటి అభివృద్ధి 
పనులు చేపట్టా రు. విద్యార్థు లకు అవసరమైన 
పరికరాలు కొనుగోలు, ఇప్పటివరకు ఎన్ని 
నిధులు ఖర్చు చేశారు. ఇంకా ఎన్ని నిధులు 
ఉన్నాయి, తదితర వివరాలను సేకరించినట్లు  
సమాచారం.

పది ఫలితాల్లో  ఉత్తీర్ణత శాతం మెరుగుపడాలి

కార్తీక మాసాన్ని 
పురస్కరించుకొని 
ఆర్మూరు నవనాథ 

సిద్దులగుట్ట  
రథోత్సవం, సప్త 
హారతి గిరి ప్రదక్షిణ  
కార్యక్రమాన్ని  
మంగళవారం 
ఘనంగా 

నిర్వహించారు.

బీసీ సంక్షేమ సంఘం కార్యదర్శిగా బాలన్న
అక్షరటుడే, ఇందూరు: బీసీ సంక్షేమ సంఘం జిల్లా  కార్య నిర్వాహక కార్యదర్శిగా 
బాలన్నను నియమిస్తున్నట్లు  జిల్లా  అధ్యక్షుడు నరాల సుధాకర్ తెలిపారు. మహేంద్ర 
సంఘం జిల్లా  సీనియర్ నాయకుడిగా.. గత కొన్ని సంవత్సరాలుగా బీసీ సంక్షేమ 
సంఘానికి ఆయన సేవలు అందిస్తున్నారని తెలిపారు. బాలన్న మాట్లా డుతూ.. బీసీ 
సంఘం బలోపేతానికి తన వంతు కృషి చేస్తానన్నారు. కార్యక్రమంలో రాష్ట్ర ఉపా-
ధ్యక్షుడు ఆంజనేయులు, ప్రసాద్, దేవేందర్, రవి, శంకర్, అజయ్, శ్రీలత, స్వామి, 
చంద్రకాంత్, రమణ స్వామి తదితరులు పాల్గొ న్నారు.

గోవా గవర్నర్​ను 
సన్మానించిన కోటపాటి
అక్షరటుడే, ఆర్మూర్: దక్షిణ భారత రైతు సంఘాల 
సమాఖ్య  అధ్యక్షుడు కోటపాటి నరసింహ 
నాయుడు గోవాను సందర్శించారు. ఈ సంద -
ర్భంగా గోవా రాష్ట్ర గవర్నర్​ అశోక్ గజపతి 
రాజును పనాజీలోని గవర్నర్ బంగ్లా లో మంగళ-
వారం సన్మానించారు. అనంతదరం ఆయన మా-
ట్లా డుతూ.. విజయనగర సామ్రాజ్యంలో భాగ 
మైన గోవాకు అశోక్ గజపతి రాజు గవర్నర్​గా ని-
యమించడం ఆనందంగా ఉందన్నారు.  ఆయన 
వెంట ఖమ్మం రైతు నాయకులు నల్లమల వెంకటే-
శ్వర్ రావు, బాలకృష్ణ పాల్గొ న్నారు.

అక్షరటుడే, బోధన్​: పట్టణంలో 
సోమవారం అర్ధరాత్రి ఆపరేష-
న్​ చబూత్ర నిర్వహించారు. 
టౌన్​ సీఐ వెంకట్​ నారాయణ 
ఆధ్వర్యంలో రాత్రివేళ్లలో అవస 
రం లేకున్నప్పటికీ రోడ్లపై తిరు-
గుతున్న పలువురిని అదుపులో-
కి తీసుకున్నారు.  

రాకాసిపేట్​లో..

పట్టణంలోని రాకాసిపేట్​, 
గోశాల రోడ్లలో 42 మంది 
యువకులను పట్టు కొని వారికి కౌన్సెలింగ్​ నిర్వహించారు. అవసరం 
ఉంటేనే రోడ్లపైకి రావాలని సూచించారు. మొదటిసారి కౌన్సెలింగ్​ 
నిర్వహిస్తున్నామని.. మరోసారి దొరికితే కేసులు నమోదు చేస్తామని ఆయన 
యువకులను హెచ్చరించారు.

భక్తిశ్రద్ధలతో అయ్యప్ప పడిపూజ 

అక్షరటుడే, ఎల్లా రెడ్డి: పట్టణంలో పోసన్​పల్లిలో ఈశ్వర్​ గౌడ్​ ఇంట్లో  
మహాపడి పూజ నిర్వహించారు. ఈ సందర్భంగా  అరటి మండపంలో 
అయ్యప్ప, విగ్నేశ్వర స్వామి, సుబ్రహ్మణ్యస్వామిలను ఏర్పాటు చేసి ప్రత్యేక 
పూజలు నిర్వహించారు. అయ్యప్ప స్వామికి 11 రకాల ద్రవ్యాలతో ప్రత్యేక 
అభిషేకాలు నిర్వహించారు. ఎల్లా రెడ్డి, నాగిరెడ్డిపేట్, లింగంపేట్, కామారె -
డ్డి, నిజాంసాగర్, బాన్సువాడ, పిట్లం ఇతర మండలాల నుంచి వచ్చిన 
అయ్యప్ప స్వాములు భజనలు చేశారు.

ఆలూర్​లో ఉపాధి 
పథకంపై గ్రామసభ
అక్షరటుడే, ఆర్మూర్: మండల కేంద్రంలో మంగళ-
వారం ఉపాధిహామీ పథకంపై గ్రామసభ నిర్వ-
హించారు. ఈ సందర్భంగా రాబోయే ఏడాదికి 
సంబంధించిన బడ్జెట్‌ తయారీ, గ్రామంలో చేపట్ట -
బోయే పనుల గుర్తింపు ఆమోదంపై విస్తృతంగా 
చర్చించారు. సమావేశంలో ఎంపీడీవో గంగా 
ధర్, ఎంపీవో రాజలింగం మాట్లా డుతూ.. ఉపాధి 
హామీ పథకం గ్రామాల అభివృద్ధికి ముఖ్యమైన 
పథకం అని అన్నారు. ప్రజల అవసరాలను దృష్టి 
లో ఉంచుకుని పనులు గుర్తించి పారదర్శకంగా 
అమలు చేయాలని సిబ్బందికి సూచిం చారు. ప్రతి 
కుటుంబం ఈ పథకం ద్వారా లబ్ధి పొందేలా 
చర్యలు తీసుకుంటామని పేర్కొన్నారు.   ఇందిర-
మ్మ కమిటీ సభ్యులు, ప్రజలు హాజరయ్యారు.

చెరువుల్లో  చేపపిల్లల విడుదల 
అక్షరటుడే, బాన్సువాడ: మండలంలోని దేశాయిపేట్, సోమేశ్వర్ చెరువుల్లో  మం-
గళవారం మత్స్యశాఖ ఆధ్వర్యంలో చేపపిల్లల విత్తనాలను విడుదల చేశారు. జిల్లా  
మత్స్యశాఖ అధికారి డోలిసింగ్ ఆధ్వర్యంలో చేపపిల్లలను వదిలారు. ఈ సందర్భంగా 
ఆయన మాట్లా డుతూ.. చెరువుల్లో  చేపల ఉత్పత్తి పెంపుతో మత్స్యకారుల ఆర్థిక పరిస్థి -
తి మెరుగుపడుతుందన్నారు. కార్యక్రమంలో ఎంపీడీవో ఆనంద్​, మత్స్యకార సంఘం  
జిల్లా  ఉపాధ్యక్షుడు సాయిలు, రమేష్, జీపీ కార్యదర్శి నర్సింలు పాల్గొ న్నారు.

ఖోఖో జోనల్​స్థా యి క్రీడాకారుల ఎంపిక
అక్షరటుడే, కమ్మర్​పల్లి: మండల 
కేంద్రంలోని జిల్లా పరిషత్ ఉన్నత 
పాఠశాలలో మంగళవారం 
జోనల్​స్థా యి అండర్–17 క్రీడాకా -
రులను ఎంపిక చేశారు. కమ్మర్​
పల్లి, మోర్తాడ్, ఏర్గట్ల మండలాల-
కు చెందిన క్రీడాకారులు ఈ ఎంపి -
కల్లో  పాల్గొ న్నారు. ఉత్తమ ప్రద-
ర్శన కనబర్చిన క్రీడాకారులను ఎంపిక చేసినట్లు  స్థా నిక పీడీ నాగభూషణం 
తెలిపారు. ఈ జట్టు  పిప్రిలో బుధవారం జరిగే జిల్లా స్థా యి టోర్నమెంట్​లో పాల్గొం -
టుందని తెలిపారు. కార్యక్రమంలో పీడీ శ్యాం, నగేష్, మాధురి పాల్గొ న్నారు.

కొత్త ఫీడర్​తో నాణ్యమైన విద్యుత్​ సరఫరా

అక్షరటుడే, ఎల్లా రెడ్డి: ​గ్రామంలో కొత్త 33 కేవీ ఉపకేంద్రంలో కొత్త టౌన్​ ఫీడర్​ ఏర్పా-
టుతో నాణ్యమైన విద్యుత్​ సరఫరా అవుతుందని ఎమ్మెల్యే మదన్​ మోహన్​ పేర్కొ 
న్నారు. ఈ మేరకు మంగళవారం తాండూర్​ గ్రామంలో రూ.5లక్షలతో కొత్త టౌన్​ 
ఫీడర్​ను ప్రారంభించారు. దీంతో విద్యుత్​ అంతరాయాలు గణనీయంగా తగ్గుతా య-
ని చెప్పారు. గ్రామస్థు లు తరచుగా ఎదుర్కొంటున్న కరెంటు కోతల సమస్యను ఎమ్మె-
ల్యేకు తెలియజేయగా.. వెంటనే స్పందించిన ఎమ్మెల్యే కొత్త ఫీడర్​ను ఏర్పాటుచేయిం-
చారు. ఇటీవల విద్యుత్ ప్రమాదంలో ఆత్మకూర్ గ్రామానికి చెందిన బాబా మరణించి -
గా.. బాధిత కుటుంబానికి ప్రభుత్వం తరపున రూ. 5లక్షల చెక్కును అందజేశారు.

అక్షరటుడే, నిజామాబాద్ సిటీ : డ్రంకన్​ డ్రైవ్​ తనిఖీల్లో  పట్టు బడిన 
ఆరుగురికి కోర్టు  జైలు శిక్ష విధించినట్లు  ట్రాఫిక్​ సీఐ ప్రసాద్​ 
తెలిపారు. మరో 14 మందికి భారీ జరిమానా వేసినట్లు  చెప్పారు. 
మద్యం తాగి వాహనాలు నడిపిన 20 మందికి ట్రాఫిక్ ఏసీపీ మస్తాన్ 
అలీ ఆదేశాల మేరకు మంగళవారం కౌన్సెలింగ్​ నిర్వహించామన్నా-
రు. అనంతరం సెకండ్ క్లా స్ మేజిస్ట్రేట్ నూర్జమాన్ ఎదుట హాజరు 
పరిచినట్లు  ఆయన తెలిపారు. కోర్టు  ఆరుగురికి వారం రోజుల 

చొప్పున జైలు శిక్ష విధించింది. మరో 14 మందికి మొత్తం రూ.1.41 
లక్షల జరిమానా విధిస్తూ జడ్జి తీర్పు చెప్పారు.

నగరానికి చెందిన ఒకరికి జైలుశిక్ష
అక్షరటుడే, నిజామాబాద్​ సిటీ: డ్రంకన్​ డ్రైవ్​లో పట్టు బడిని ఒకరికి 
జైలుశిక్ష విధిస్తూ న్యాయస్థా నం తీర్పునిచ్చింది. ఒకటో టౌన్​ ఎస్​
హెచ్​వో రఘుపతి తెలిపిన వివరాల ప్రకారం.. నగరంలో పోలీసులు 

తనిఖీలు చేస్తుండగా సాయిరెడ్డి పెట్రోల్​ బంక్​ వద్ద సంతోష్​ అనే వ్యక్తి 
అధికంగా మద్యం సేవించి వాహనం నడుపుతూ పోలీసులకు పట్టు బ -
డ్డా డు. అతడికి కౌన్సెలింగ్​ నిర్వహించిన అనంతరం సెకండ్​ క్లా స్​ మె -
జిస్ట్రేట్​ ఎదుట హాజరుపర్చారు. విచారించిన న్యాయమూర్తి అతడికి 
ఐదురోజుల జైలుశిక్ష విధిస్తూ తీర్పునిచ్చారు. ఈ సందర్భంగా వన్​
టౌన్​ ఎస్​హెచ్​వో రఘుపతి మాట్లా డుతూ మద్యం తాగి వాహనాలు 
నడపడం చట్టరీత్యా నేరమన్నారు. మొదటిసారి డ్రంకన్​ డ్రైవ్​లో 
దొరికితే రూ.10వేల జరిమానా, రెండోసారి దొరికితే రూ.15వేల 
వరకు న్యాయస్థా నం జరిమానా విధిస్తుందని చెప్పారు.

మూత్రశాలలు నిర్మించాలని కమిషనర్​కు వినతి
అక్షరటుడే, ఆర్మూర్: పట్ట -
ణంలోని ఆర్​అండ్​బీ కా -
ర్యాలయం పక్కన మూత్ర -
శాలలు కట్టించాలని సీపీ-
ఐఎంల్​ మాస్​లైన్​ ప్రజా-
పంథా ప్రతినిధులు 
డిమాండ్​ చేశారు. ఈ 
మేరకు మున్సిపల్​ కమిషనర్​కు రాజుకు వినతిపత్రం అందజేశారు. ఈ సందర్భంగా 
సబ్ డివిజన్ కార్యదర్శి కిషన్ మాట్లా డుతూ.. పట్టణంలో రోజురోజుకూ జనాభా పెరు-
గుతోందన్నారు. పట్టణానికి నిత్యం వచ్చిపోయే ప్రజల సంఖ్య కూడా పెరుగుతోం 
దన్నారు. దీనికనుగుణంగా మూత్రశాలలు ఏర్పాటు చేయాలన్నారు.  కార్యక్రమంలో 
నాయకులు దుర్గా ప్రసాద్, నిఖిల్​, నజీర్, లింబన్న తదితరులు పాల్గొ న్నారు.

ఖోఖో క్రీడాకారుల ఎంపిక
అక్షరటుడే, భీమ్​గల్: అర్బన్​ జోన్​ క్రీడలకు సంబంధించి అండర్​
–14, అండర్​–17 ఖోఖో క్రీడాకారులను ఎంపిక చేసినట్లు  అర్బన్​ 
జోన్​ క్రీడల ఇన్​ఛార్జి కార్యదర్శి సదమస్తుల రమేష్​ పేర్కొన్నారు. 
పట్టణంలోని కృషి ఉన్నత పాఠశాలలో మంగళవారం ఎంపిక కా-
ర్యక్రమం నిర్వహించారు. పోటీల్లో  నైపుణ్యం చూపిన 
క్రీడాకారులను ఎంపిక చేసినట్లు  ఆయన తెలిపారు. 
కార్యక్రమంలో కృషి ఉన్నత పాఠశాల కరస్పాండెంట్ రవీందర్ 
రెడ్డి, వ్యాయమ ఉపాధ్యాయులు అభిషేక్, రాజశేఖర్, లింగం, 
గంగాధర్, ప్రశాంత్, సునీల్, విశాల్, రాకేష్ తదితరులు 
పాల్గొ న్నారు.

నిజామాబాద్​ నగరంలోని ముబారక్​ నగర్​లో..

నిజామాబాద్ నగరంలోని​ గిరిరాజ్ ప్రభుత్వ డిగ్రీ కళాశాలలో..

బాన్సువాడ పట్టణంలో..

బోధన్​ పట్టణంలో..

భీమ్​గల్ పట్టణం​లో..

ఎల్లా రెడ్డి పట్టణంలో..

బాధిత కుటుంబాలకు ఎమ్మెల్యే పరామర్శ
అక్షరటుడే, ముప్కాల్​: మండలం-
లోని వేంపల్లిలో పలువురిని ఎమ్మె -
ల్యే ప్రశాంత్​రెడ్డి పరామర్శించారు. 
బీఆర్‌ఎస్ సీనియర్ నాయకులు 
ఆరేపల్లి మురళి తల్లి ఇటీవల 
మరణించగా వారి కుటుంబ 
సభ్యులను పరామర్శించి ప్రగాఢ 
సానుభూతి తెలిపారు. కుటుంబ సభ్యులకు ధైర్యం చెప్పారు. అనంతరం బీఆర్‌ఎస్ 
సీనియర్ నాయకుడు ఆరేపల్లి భోజన్న అనారోగ్యానికి గురై ఇటీవల చికిత్స పొందగా 
ఆయనను పరామర్శించారు. ఆరేపల్లి నర్సుబాయి క్యాన్సర్​తో  మృతి చెందగా ఆమె 
కుటుంబాన్ని ప్రశాంత్ రెడ్డి పరామర్శించారు. కుటుంబ సభ్యులను ఓదార్చారు.

రేపటి నుంచి సత్యసాయి 
శతవర్ష జయంతి  
అక్షరటుడే, ఇందూరు: సత్య సాయి బాబా అవత-
రించి వందేళ్లు  పూర్తయిన సందర్భంగా ఈనెల 
19 నుంచి 23వ తేదీ వరకు శతవర్ష జయంతి 
ఉత్సవాలు నిర్వహించనున్నారు. ఈ మేరకు మం-
గళవారం సంస్థ జిల్లా  అధ్యక్షుడు శ్రీనివాస్, పీఆర్​
వో ఇంజినీర్ గంగాధర్ వివరాలు వెల్లడించారు. 
19న ఉదయం 5 గంటలకు ఓంకార నగర సంకీ-
ర్తన, సాయంత్రం 6:30 గంటలకు జీజీహెచ్​లో 
రోగులకు పండ్ల, నూతన వస్త్రా ల పంపిణీ ఉం-
టుందన్నారు. 20న స్నేహ సొసైటీలో భజన 
ప్రసాద వితరణ ఉంటుందన్నారు. అలాగే 21న 
నిత్య నారాయణలకు నూతన వస్త్రా ల అందజేత 
పల్లకీ సేవ ఉంటుందని వెల్లడించారు. 22న 
నగర సంకీర్తన బాలవికాస్ చిన్నారులతో భజన 
సాంస్కృతిక కార్యక్రమాలు ఉంటాయని 
తెలిపారు. 23న స్వామి వారి పుట్టినరోజు పురస్క -
రించుకొని నాందేవ్​వాడలోని సత్యసాయి సేవ 
సమితిలో ఉదయం నుంచి సాయంత్రం వరకు 
వివిధ కార్యక్రమాలు ఉంటాయని పేర్కొన్నారు.

మాదకద్రవ్యాల నివారణ దినోత్సవాన్ని పురస్కరించుకుని ఉమ్మడి జిల్లా లో విద్యార్థులు ప్రతిజ్ఞ చేశారు. 
మాదకద్రవ్యాలకు దూరంగా ఉంటామని.. ఎవరైనా డ్రగ్స్​ అమ్మినట్లు గా తెలిస్తే పోలీసులకు సమాచారం ఇస్తా మని 
పేర్కొన్నారు. కార్యక్రమంలో పోలీసులు, పాఠశాలలు, కళాశాలల సిబ్బంది పాల్గొ న్నారు. – అక్షరటుడే, నెట్​వర్క్

మాదకద్రవ్యాలకు దూరంగా ఉంటాం..

కోనాపూర్​లో ఉచిత పశువైద్య శిబిరం
అక్షరటుడే, కమ్మర్​పల్లి:  మండలంలో-
ని కోనాపూర్​లో మంగళవారం పశు -
వైద్య శిబిరం నిర్వహించారు. డాక్టర్​ 
శ్రీనివాస్ శిబిరాన్ని ప్రారంభించారు.  
ఈ సందర్భంగా వైద్యులు గోపాలకృ -
ష్ణ, విశాల్ గర్భనిర్ధా రణ పరీక్షలు ని-
ర్వహించారు.  మండల పశువైద్యాధికారి డాక్టర్ రాజశేఖర్ రావు పశువులకు వచ్చే 
గర్భకోశ వ్యాధులపై అవగాహన కల్పించారు.

అక్షరటుడే, కామారెడ్డి : బైక్ అదుపు తప్పి డివైడర్​ను ఢీకొట్టడంతో 
దంపతులకు గాయాలయ్యాయి. ఈ ఘటన సదాశివనగర్ మండలం 
కుప్రియాల్ స్టేజీ వద్ద మంగళవారం చోటుచేసుకుంది. భూంపల్లి 
గ్రామానికి చెందిన భార్యాభర్తలు కమ్మరి నవీన్, సౌందర్య రోజు మాది -
రిగానే కామారెడ్డికి పనికి వెళ్తున్నారు. కుప్రియాల్ స్టేజీ వద్దకు రాగానే 
బైక్​ అదుపు తప్పి డివైడర్​ను ఢీకొంది. ఈ ఘటనలో బైక్​పై ఉన్న ఇద్దరికి 

తీవ్ర గాయాలయ్యాయి. స్థా నికులు గమనించి వెంటనే పోలీసులకు 
సమాచారం అందించారు. దీంతో వారు ఘటనా స్థలానికి చేరుకొని 
తమ వాహనంలో ఇద్దరిని కామారెడ్డి జీజీహెచ్​కు తరలించారు. ఈ ప్ర-
మాదంలో నవీన్​కు స్వల్ప గాయాలు కాగా.. సౌందర్య తలకు బలమైన 
గాయమైంది. దాంతో ఆమెను ప్రైవేట్ ఆస్పత్రికి తరలించి చికిత్స 
అందిస్తున్నారు.

డివైడర్​ను ఢీకొన్న బైక్.. దంపతులకు గాయాలు

డ్రంకన్​ డ్రైవ్​ కేసులో పలువురికి జైలుశిక్ష

బోధన్​లో ఆపరేషన్​ చబూత్ర


